
SANTA BARBARA

ELKARTEAREN

Santa Barbara elkarteko lehen garaietako partaideak.

Santa Barbara elkartearen sorreraz ditudan oroitza- atseginerako, aisiarako eta denbora-pasarako ezezik
penak idazten saiatuko naiz; izan ere, nik interesa orduko kezkak, jarduerak eta nahiak bateratzeko bil-
izan arren, Elkarteko ldazkaritzan ez dago inolako toki gisa ere balioko zuena, eta horretarako, ezin-
artxiborik, hartan oinarritzeko. bestekoa zen bilerak egiteko leku bat izatea.

1947. urtea zen, eta Hernaniko zenbait bizilagunen Horrela bada, bultzatzaileen artean talde desber-
artean nabaritzen zen elkarte bat sortzeko beharra, dinak izan ziren: bata, Gerra Zibilaren ondorioz itxitako

Xalaparta elkartekoak izan zirenena; bestea, ehizaren
eta arrantzaren zaleak zirenena; beste bat merkatari
eta industriari txikiena; eta azkenik, beste bat admi-
nistrariez, funtzionarioez, langile soilez eta abarrez
osatua.

Diktadura-garai hartako egoera zela-eta, ezinezkoa
zen elkarte hau martxan jartzea Mugimendu Naziona-
leko organismoek onetsita eta ontzat emanda ez
bazen, haien babespean gobernatua izan behar bai-
tzuen.

Xede horrekin, hainbat lagunez osatutako zuzenda-

ritza-batzorde bat eratu zen eta tramiteei ekin zien.
Hala, 1947ko abuztuaren 16an lehen Zuzendaritza
eratu zuten, honela osatua: Jose Berriatua jauna le-
hendakari, Pedro Agirre jauna lehendakariorde, Ra-
fael Ortega jauna diruzain, Manuel Azpiazu jauna
idazkari, eta Zeferino Loiarte, Antonio Insausti, Ma-
nuel Oraien eta Jose Mugerza jaunak mahaikide.

Aldez aurretik Santa Barbara Elkartea eratzeko 1.
Biltzarra egin zen eta hantxe aukeratu zen gorago
aipatutako zuzendaritza-batzordea; erantsirik doa
haren aktaren kopia.

Nabarmendu beharrekoa da Berriatua eta Agirre
jaunak izan zirela lehendakari eta lehendakariorde
izendatuak, Gipuzkoako Gobernu Zibilari egin beha-
rreko eskaera abala zezaten. Izan ere, hark eman
behar zuen Elkarteen Erregistroan inskribatzeko bai-
mena, beren "jatortasuna” ezezik Ejerizitoko ofizialak
izana ere kontuan hartuz, hartaka tramitea arrakasta-
berme batzuekin "pasatu” ahal izateko.

Erakunde ofizialak eskatutako agiriak aurkeztu
zituzten, eta hala, bere jarduerei hasiera emateko
baimena iritsi zen.

Dokumentazioa, Estatutuez gain, erregistro-liburu
ofizialak osatzen zuen, eta hantxe agertzen dira
lehenbiziko 50 bazkideak (honekin batera doa kopia).
Bazegoen "legezko" betebehar bat: bazkide gisa ize-
na emanda ez zeukatenek, bazkideetako batekin
izan ezean, elkartean sartzea debekatua zuten. Ohar
hau elkartearen sarrerako atean jarri zuten eta horrek
haserrea piztu zuen bizilagunen artean, haien iritziz
arau horrek elkartera hurbiltzeko askatasunari trabak
jartzen baitzizkion. Baina, urteak igaro ahala, agindu
horren balioari uko egin zioten.

Elkarteko lehen 50 panaideen zerrenda laburtua.

Hurrenez hurren, honako hauek izendatu zituzten
lehendakari (bi urtetik behin zuzendaritza berritu egi-
ten da): Ricardo Oraien jauna, Alfonso Troye jauna,
Tomas Garmendia jauna eta, azkenik, gaur egungo
lehendakaria den Jose Luis Anza Iriarte jauna.

Gizarteko egoera ere normaldu ahala, Elkartea
herriko hainbat jardueraren lekukoa hartuz joan zen;
esate baterako, Nagusien Danborrada eta gerora
Haurren Danborrada. Hauek eman zioten ospea elkar-
teari eta bertan gogo biziz parte hartzen dute Herna-
niko gizon, emakume eta neska-mutilek. Talde lagun-
tzaileekin elkarlanean egokiro antolatzen dituen bes-
te jarduera batzuk ere badira; bertako edari diren
sagardoaren eta txakolinaren dastaketa eta perre-
txiko-lehiaketak, hain zuzen.

Elkartearen aurreneko ekitaldietako bat urteko
txangoa izan ohi zen. Bertan, ibilbide desberdinak
egiten ziren, batez ere Euskal Herriko tokietara. Ibilbi-
dean seinalatutako tokiak bisitatu ondoren, bilera
gastronomiko bat eta haren ondoko hizketa-saioa
egiten genuen lagun-giroan.

Herriko arazoetan hainbesteraino murgildu zen,
ezen Orbegozoko greba entzutetsu haren ondorioz
(1969. urtean) Elkartea itxi egin baitzuten, poliziaren
jokabide gogorra gaitzetsiz kexa bat aurkeztu izatea-
gatik; eta, ondorioz, itxita iraun zuen bitartean, Apai-

zetxeko azpietan "gorde" behar izan genuen. Giltza-
rrapoa eta katea oraindik ere Elkartean daude zintzilik,
gertaera haren oroigarri.

Gaur egun 130 bazkide gara. Kopuru horrek garbiro
adierazten du Elkarteak Hernaniko herriarekin zenba-
terainoko lotura duen.

Laburpentxo honekin gogora ekarri nahi izan dut
lehenbiziko herritar-talde hura, Gerra Zibilaren on-
doren hainbat zailtasun saihestuz lehenengo Elkar-
tea sortu zuena, elkarrekin biltzeko toki bat izan
zezaten, agintariek jarritako mugekin bazen ere.
Horrekin, gizakiek elkarrekin biltzeko eta komuni-
katzeko dituzten Eskubide Sozialak baliarazi zituz-
ten, estatuko bandera nazionala eta "Kaudilloaren”
erretratua jarri gabe gainera, edozein lokaletan derri-
gor jarri beharrekoak izan arren.

Lokalaren jabea zen Gumersindo Bireben jaunari
(9.b.) ere eskerrak eman beharrean gaude, gure
txokoa atontzeko lokala hain modu onean alokatzea-
gatik. Txoko honetan erakutsi zuen Domingo Mujika
bazkideak bere artistatasuna, Santa Barbara mendia-
ren magalean kokatutako baserri bat margotu baitzuen
horma nagusian.

Eta aurten, 1997an, 50 urte beteko ditugu (Urrezko
Ezteiak) datorren abenduaren 4an, Santa Barbara
egunean. |zen horixe hartu zuen Elkarteak, izen bereko

mendiak Hernanirentzat duen adierazgarritasunagatik. Hain zuzen ere,
askatasunaren printzipioen alde borrokan ziharduten indarrek mendi hura
defendatzeagatik eman zioten Hernaniri garaitugabeko hiriaren titulua, eta
halaxe agertzen da bere armarrian.

Egun hartan Elkartea osatzen zuten bazkide guztien lehenbiziko elkarte-
bileraren argazkia doa honekin batera. Hain zuzen ere, bilera gastronomiko
bat izan zen inaugurazioko ekitaldia. Era berean, datu jakingarri gisa,
Elkartearen buru izan diren Lehendakarien zerrenda ere badoa; baita
elkartearen jardueren eta gorabeheren edo bitxikerien historiari buruzko
datu batzuk ere.

ELKARTEAREN LEHENDAKARIEN ZERRENDA

LEHENDAKARIA

